
«Անկախ Պետությունների Համագործակցությունում  ապրանքների ծագման
 երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրության հաստատման նպատակահարմարության վերաբերյալ

«Անկախ Պետությունների Համագործակցությունում ապրանքների ծագման երկրի որոշման կանոնների մասին» 2009 թվականի նոյեմբերի 20-ի համաձայնագրում փոփոխություններ կատարելու մասին» Արձանագրությունը (այսուհետ՝ Արձանագրություն) ստորագրվել է 2014 թվականի նոյեմբերի 21-ին Աշխաբադում` ԱՊՀ պետությունների կառավարությունների ղեկավարների կողմից:
Կողմերն առաջնորդվել են «Անկախ Պետությունների Համագործակցությունում ապրանքների ծագման երկրի որոշման Կանոնների մասին» 2009 թվականի նոյեմբերի 20-ի Համաձայնագրի (այսուհոտ՝ Համաձայնագիր) հիմնական սկզբունքներով:
Արձանագրությամբ սահմանվել են «ապրանքի ծագման փաստաթուղթ», «ստացող (վերիֆիկացնող) մարմին» հասկացությունները:
	Արձանագրությամբ հստակեցվել են Համաձայնագրի մասնակից պետությունների մաքսային տարածքներում ապրանքի նկատմամբ ազատ առևտրի ռեժիմի կիրառման և տրամադրման պայմանները, ապրանքի ծագման երկիրը հաստատող փաստաթղթի, ինչպես նաև CT-1 ձևի հավաստագրի տրման ընթացակարգերը։ 
Արձանագրության կնքումը պայմանավորված է ԱՊՀ երկրների միջև ձևավորված ազատ առևտրի ռեժիմը պատշաճ և արդյունավետ կիրառելու անհրաժեշտությամբ և նպատակաուղղված է ԱՊՀ երկրների տարածքում ապրանքների ազատ տեղաշարժի ապահովմանը: 
Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում  նշված  Արձանագրության  հաստատումը Հայաստանի Հանրապետության կողմից:

